
PEMBERITAHUAN PERTANYAAN DEWAN NEGARA
MESYUARAT PERTAMA, PENGGAL KETIGA,
PARLIMEN KELIMA BELAS TAHUN 2024

PERTANYAAN : LISAN

DARIPADA : TUAN MOHD HASBIE BIN MUDA
TARIKH : 27 MAC 2024 (RABU)
SOALAN

Senator Tuan Mohd Hasbie bin Muda minta MENTERI
PENGANGKUTAN menyatakan adakah Kerajaan berhasrat memberi
kelonggaran kepada teksi, kenderaan e-hailing, bas sekolah, bas
persiaran dan bas pekerja agar diberi kebenaran khas untuk penggunaan
cermin gelap kerana cuaca di Malaysia pada ketika ini yang semakin
panas.

JAWAPAN

Tuan Yang di-Pertua,

1. Kementerian Pengangkutan Malaysia (MOT) melalui Jabatan
Pengangkutan Jalan (JPJ) TIDAK BERCADANG untuk memberi
kebenaran kepada teksi, kenderaan e-hailing, bas sekolah, bas persiaran
dan bas pekerja menggunakan cermin gelap atas alasan cuaca panas di
Malaysia pada ketika ini.

2. Semua jenis kenderaan tersebut adalah di bawah kategori
kenderaan perdagangan yang mana keperluan kebenaran pemasangan
cermin semasa adalah sebanyak 70 % kadar Ketelusan Cahaya Tampak
masuk (VLT) bagi semua tingkap adalah mencukupi untuk menghalang
cahaya panas masuk kepada kenderaan tersebut. Perkara ini adalah
selaras dengan peraturan semasa di bawah Kaedah-kaedah Kenderaan
Motor (Larangan Mengenai Jenis-jenis Kaca Tertentu) 1991 (pindaan
2019).

3.  Selain itu, ianya juga bertujuan untuk mengelakkan berlakunya
sebarang kes-kes jenayah, keterjaminan keselamatan dan keselesaan

pengguna yang menggunakan perkhidmatan pengangkutan awam.

Sekian, terima kasih.



